
   
 

30. januar 2024 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 
Naalakkersuisunut apeqquteqaatit: 

 

1. Angajoqqaat erninermi sulinngiffeqarnerat sapaatit akunneri 21-niit 37-nut 

sivitsorneqassagaluarpat pisortanut aningaasatigut allaffissornikkullu suut 

kingunerissagaluarpai? 

 

2. Angajoqqaat erninermi sulinngiffeqarnerat sapaatit akunneri 21-niit 37-nut 

sivitsorneqassagaluarpat inuussutissarsiornermut aningaasatigut allaffissornikkullu suut 

kingunerissagaluarpai? 

 

3. Angajoqqaat erninermi sulinngiffeqarnerat sapaatit akunneri 21-niit 37-nut 

sivitsorneqassagaluarpat innuttaasunut aningaasatigut allaffissornikkullu suut 

kingunerissagaluarpai? 

 

4. Ulluunerani paaqqinnittarfiit pineqartillugit angajoqqaat erninermi sulinngiffeqarnerat sapaatit 

akunneri 37-nut sivitsorneqassagaluarpat qanoq sipaarutaatigissava, naatsorsuutigineqassaarlu 

meeraq paaqqinnittarfimmi aallartinnissaa sapaatit akunneri 16-ninik kinguartinneqarnissaa. 

 

5. Nalakkersuisut suliamut tunngasunik paasissutissanik allanik paasissutissiisinnaappat?  

(Inatsisartunut ilaasortaq Anna Wangenheim, Demokraatit) 

 

Tunngavilersuut 

Naartunermi, erninermi aammalu meeravissiartaarnermi sulinngiffeqarneq ullormusiaqarnerlu pillugit 

Inatsisartut Inatsisaat maanna angajoqqaat sapaatit akunneri 21-it sulinngiffeqarnissaannik 

qulakkeerinniffigineqarput. Matumani erninermut atatillugu sulinngiffeqarnermut sapaatit akunneri 15-it 

siulliit ilaatinneqassapput, tamannalu isumaqarluni angajoqqaat ataatsimut isigalugit meerartaartik 

ernereernermiit sapaatit akunneri 36-it angerlarsimaqatigisinnaagaat. 

 

Uanga ernereernermi ukioq ataaseq angerlarsimaqatigisinnaanissaanut pisinnaatitaaffinngornissaa 

takorusuppara, taamaattumillu angajoqqaat sulinngiffeqartarnerat  maannakkut sapaatit akunneri 21-

iusuniit 37-nut sivitsorneqarnissaa kissaatigaara, angajoqqaat meerartaaminnik ukioq ataaseq 

angerlarsimaqateqarsinnaaneranik kinguneqassalluni. 

 

Apeqqutit uku nassiunnerini kissaatigisannut allaffissornikkut aningaasatigullu kingunissai 

ersarissarusuppakka. 

  

Ullut suliffiusut qulit iluanni apeqqutinnut akissutisinissara qilanaaraara. 


